
ᓂᕐᔪᑎᐅᑉ ᓂᕿᖓᓂ ᖁᐱᕐᕈᐃᑦ 
 

ᓇᑭᙵᓲᖑᒻᒪᑦ ᓂᕐᔪᑎᐅᑉ ᓂᕿᖓᓂ ᖁᐱᕐᕈᐊᕐᔪᐃᑦ (ᖁᐱᕐᕈᐊᕐᔪᖕᒥᑦ ᐋᓐᓂᐊᕐᓂᖅ)? 

ᒥᑭᔫᓪᓗᓂ ᖁᐱᕐᕈᒃ ᑕᐃᔭᐅᓲᖅ ᑐᕆᑦᓯᓇᓚᒥᑦ ᐃᓄᖕᓂᑦ ᐋᓐᓂᐊᓕᖅᑎᑦᑎᓲᖅ. ᑑᓐᓇ ᖁᐱᕐᕈᒃ 

ᐋᓐᓂᐊᓕᖅᑎᑦᑎᔪᓐᓇᖅᑐᑦ ᐊᐃᕕᕐᓂ, ᓇᓄᕐᓂ, ᑎᕆᒐᓂᐊᓂ ᕿᒻᒥᓂᓪᓗ. ᐃᓄᐃᑦ ᐋᓐᓂᐊᓕᕈᓐᓇᖅᑐᑦ 

ᓂᕆᓐᓂᖅᐸᑕ ᐆᓯᒪᙱᑦᑐᒥᑦ ᓂᕿᒥᑦ ᐋᓐᓂᐊᖃᖅᑐᒥᑦ ᓂᕐᔪᑎᒥᑦ. 

 
ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑎᖏᑦ ᑭᓲᖕᒪᑕ? 

ᓂᕆᓯᒪᒍᕕᑦ ᐋᓐᓂᐊᖃᖅᑐᒥᑦ ᓂᕿᒥᑦ ᐋᓐᓂᐊᓕᕈᓐᓇᖅᑐᑎᑦ ᐱᒋᐊᕐᓗᓂ ᐅᓪᓗᐃᑦ ᐱᖓᓱᓂᑦ 21ᓄᑦ 

ᐊᓂᒍᖅᑎᓪᓗᒋᑦ. ᖁᐱᕐᕈᐃᑦ ᐊᕿᐊᕈᕐᒥᙶᓲᖑᓪᓗᑎ ᐊᐅᓐᓄᑦ ᓄᑭᓅᓕᕐᓗᑎ ᐃᒪᐃᓕᖓᓕᖅᑎᑦᑎᓗᑎ: 

ᐊᕿᐊᕈᒃᑯᑦ ᓄᑭᒃᑯᓪᓗ ᐋᓐᓂᐊᕐᓂᖅ, ᐊᓇᓚᓐᓂᖅ, ᐊᐅᒪᔮᕐᓂᕐᒥᑦ ᓄᑭᖃᑦᑎᐊᙱᓐᓂᕐᒥᓪᓗ, ᐆᑎᕐᓇᕐᓂᕐᒥᑦ, 

ᐊᐅᐸᓪᓛᓗᓂ ᐃᔨᒃᑯᓪᓗ ᐳᓪᓕᕐᓗᓂ.  

 
ᖃᓄᖅ ᐃᓅᓕᓴᖅᑕᐅᓲᖑᒻᒪᑦ? 

ᐃᓅᓕᓴᖅᑕᐅᓂᐊᖅᑐᒃᓴᐅᕗᑎᑦ ᐄᔭᒐᕐᒧᑦ ᐅᓪᓗᓄᑦ ᖁᓕᓄᑦ ᐋᓐᓂᐊᖅᑐᓕᕆᔨᒧᑦ ᖁᐱᕐᕈᐃᑦ ᑐᖁᓴᖅᑕᐅᓗᑎᑦ. 

ᐃᓅᓕᓴᖅᑕᐅᙱᑉᐸᑦ, ᓂᕐᔪᑎᐅᑉ ᓂᕿᖓᓂ ᖁᐱᕐᕈᐃᑦ ᐋᓐᓂᐊᓕᕈᑕᐅᔪᓐᓇᒻᒪᕆᒃᑐᖅ ᑐᖁᔾᔪᑕᐅᓗᓂᓗ. 

 
ᐆᑦᑎᓯᒪᙱᑦᑐᓂ ᓂᕿᓂ ᓂᕆᖃᑦᑕᕈᓐᓃᕐᓚᖔ? 

ᐋᒃᑲ. ᐆᑦᑎᓯᒪᙱᑦᑐᓂ ᓂᕿᒥᑦ ᓂᕆᖃᑦᑕᕐᓂᖅ ᐃᓕᓐᓄᑦ ᐱᐅᔪᐊᓗᒃ. ᓂᕿᐅᔪᖅ 

ᖃᐅᔨᓴᖅᑕᐅᑎᖅᑳᖃᑦᑕᕐᓗᒍ ᓂᕆᓚᐅᙱᓐᓂᕐᓂ. ᖁᐊᖅᑎᓪᓗᒍ ᐃᒍᓇᓕᐊᕆᓪᓗᒍᓘᓐᓃᑦ 

ᑐᖁᓴᐃᔪᓐᓇᙱᑦᑐᖅ ᖁᐱᕐᕈᐊᕐᔪᖕᓂᒃ. ᓂᕆᑦᑕᐅᑎᒋᔪᒪᒍᕕᐅᒃ ᓂᕿᐅᔪᖅ ᐆᑦᑎᖅᑳᑦᑕᐅᑎᒋᓗᒍ 

ᖃᓂᒻᒪᓕᓐᓂᐊᖏᓐᓇᕕᑦ. 

 
ᖃᓄᕐᓕ ᖃᐅᔨᓂᐊᕋᒪ ᐆᑦᑎᓯᒪᙱᑦᑐᖅ ᓂᕿᓪᓚᑦᑖᖅ ᐊᑦᑕᕐᓇᙱᒃᑲᓗᐊᕐᒪᖔᖅ 

ᓂᕆᓂᐊᕐᓗᒍ? 

ᖃᐅᔨᓴᐅᑎᑕᓕᒃ ᖃᐅᔨᓇᓱᓐᓂᕐᒧᑦ ᖁᐱᕐᕉᑉ ᒪᓐᓂᖏᓪᓘᓐᓃᑦ ᓂᕿᒦᒻᒪᖔᑦ. ᐋᓐᓂᐊᖃᖅᑐᑦ ᐆᒪᔪᐃᑦ 

ᖃᓂᒪᑦᑑᔮᖃᑦᑕᖏᑦᑐᑦ ᖁᐱᕐᕈᐃᓪᓗ ᒥᑭᓗᐊᖅᑐᑎᒃ ᑕᑯᓇᓱᒃᑐᒋᑦ. 

 
ᓂᕿᓕ ᖃᓄᖅ ᖃᐅᔨᓴᕐᓂᐊᕋᒃᑯ? 

ᖃᐅᔨᓴᐅᑎ ᐊᑭᖃᙱᑦᑐᖅ. ᓂᕿᒥᑦ ᐲᖅᓯᓗᑎᑦ (ᐅᖃᖓᓂ) ᐋᓐᓂᐊᕕᓕᐊᕈᑎᓗᒍ 

ᐆᒪᔪᕐᓂᐊᖅᑎᒃᑯᓐᓄᓪᓘᓐᓃᑦ. 

 
ᐋᓐᓂᐊᖃᖅᑐᖅ ᓂᕿᐅᔪᖅ ᖃᓄᐃᓕᖓᑎᓐᓂᐊᕋᒃᑯᓪᓕ? 

ᓂᕆᑦᑕᐃᓕᒍᒃ ᓂᕆᔭᐅᑎᑦᑕᐃᓕᒍᓪᓘᓐᓃᑦ ᐆᒪᔪᓄᑦ ᐋᓐᓂᐊᓕᑐᐃᓐᓇᕆᐊᖃᕐᒪᑕ. ᐆᒪᔪᕐᓂᐊᖅᑎᓯ, 

ᓄᓇᒥᐅᑕᓕᕆᔨᓯ ᐅᕝᕙᓘᓐᓃᑦ ᐊᕙᑎᓕᕆᓂᕐᒧᑦ ᖃᓄᐃᙱᑦᑎᐊᙱᓐᓂᕐᒧᑦ ᑲᒪᔨᓯ ᐊᐱᕆᓗᒋᑦ ᖃᓄᖅ 

ᐱᐅᓂᖅᐹᖑᒐᔭᕐᒪᖔᖅ ᐋᓐᓂᐊᖃᖅᑐᖅ ᓂᕿ ᐃᒋᓂᐊᕐᓗᒍ.  

 


